
Seduta tat-22 ta' Novembru, 2012

Citazzjoni Numru. 785/2012

FI-Atti tal-lttra Ufficjali Numru 1637/12 datata 25 ta’ Mejju,
2012, fl-ismijiet:

MICHAEL ATTARD LIMITED (C — 32362)

VS

TURISTA LIMITED (C — 3428) u Joseph Bonello

[I-Qorti:

Rat ir-Rikors imressaq fit-3 ta’ Awissu, 2012, li bih u ghar-
ragunijiet hemm imfissrin, il-kumpannija rikorrenti Turista
Limited u r-rikorrent Joseph Bonello talbu li din il-Qorti
zzomm |-ezekuzzjoni tal-kambjali msemmija fl-ittra ufficjali

mahruga kontrihom mill-kumpannija intimata ezekutanti
Michael Attard Limited fil-25 ta’ Mejju, 2012;

Rat ir-Risposta mressga mill-kumpannija intimata
ezekutanti Michael Attard Limited fit-30 ta’ Awissu, 2012, li
biha, u ghar-ragunijiet hemm imfissra b’dettal, uriet il-
fehmiet taghha ghaliex ma kellhiex tintlaga’ t-talba tar-
rikorrenti ezekutati;

Semghet it-trattazzjoni tal-avukati tal-partijiet;
Rat I-atti kollha tar-Rikors;

Rat id-degriet taghha tat-3 ta’ Ottubru, 2012, li bih halliet
ir-rikors ghas-sentenza;

Ikkunsidrat:

[lli din hija azzjoni biex twaqqaf I-ezekuzzjoni ta’ sensiela
ta’ kambjali ghall-finijiet tal-proviso tal-artikolu 253(e) tal-
Kapitolu 12 tal-Ligijiet ta’ Malta;

[lli mill-provi johrog i fil-5 ta’ Awissu, 2005, inharget
sensiela ta’ sittin (60) kambjala ghall-ordni ta’ I-
kumpannija intimata Michael Attard Limited (aktar il
quddiem imsejha “l-ezekutanti”) ghar-rigward ta’ bejgh ta’
vettura tal-ghamla Peugeot 307. L-import ta’ kull
kambjala kien ta’ mija u tlieta u hamsin lira Maltija u
tmienja u sittin éentezmi (Lm 153.68)" Ii kellhom jithallsu
kull xahar kif muri fug kull wahda mill-istess kambijali. L-
imsemmija kambjali kienu accettati minn wiehed Joe
Bonello “in his personal capacity and for and on behalf of
Turista Ltd”. FI-14 ta’ Settembru, 2005, inharget sensiela
ohra ta’ sittin (60) kambjala ghall-ordni ta’ I-ezekutanti
ghar-rigward ta’ bejgh ta’ vettura ohra tal-ghamla Peugeot
206. L-import ta’ kull kambjala kien ta’ mija u erba’ liri
Maltin u tmintax-il ¢entezmu (Lm 104.18)* li kellhom
jithallsu kull xahar kif muri fuq kull wahda mill-istess

! Li jgibu €357.98 fi flus tal-lum
2 Li jgibu €242.67 fi flus tal-lum

kambijali. L-imsemmija kambijali wkoll kienu ac¢ettati minn
Joe Bonello “in his personal capacity and for and on
behalf of Turista Ltd". Fil-25 ta’ Mejju tal-2012, I-
ezekutanti ressqet ittra uffic¢jali kontra r-rikorrenti Turista
Limited u Joseph Bonello (aktar ’il quddiem imsejhin “I-
ezekutati”) biex titlob il-nlas tas-somma ta’ goxrin elf
mitejn u tlieta u sittin euro u disgha u hamsin ¢entezmi (€
20,263.59) bhala import ta’ tnejn u tletin (32) kambijala
mit-tieni sensiela u I-import ta’ sitta u tletin (36) kambjala
mill-ewwel sensiela, u biex taghti ezekuzzjoni ghall-
imsemmija kambjali. Din I-ittra saret ghall-finijiet tal-
artikolu 265(2) tal-Kapitolu 12 tal-Ligijiet ta’ Malta u bi
twissija lill-intimati ezekutati ghall-finijiet tal-proviso tal-
artikolu 253(e) tal-istess Kodic¢i. Mal-ittra uffi¢jali kien
hemm mehmuza fotokopja ta’ kull wahda mill-kambjali li d-
data tal-iskadenza taghhom issemmiet fl-ittra ufficjali
msemmija®. Minhabba xi diffikultajiet biex issir in-notifika
b’kull mezz mahsub fil-ligi*, I-att gudizzjarju kien notifikat
lill-ezekutati bil-mod mahsub fl-artikolu 187 tal-Kodici tal-
Procedura Civili:

lIli ghal dak li jirrigwarda |-konsiderazzjonijiet ta’ natura
legali merbutin mal-kaz jinghad li I-ligi tipprovdi li kambjala
jew promissory note mahrugin skond il-Kodi¢i tal-
Kummer¢ jitgiesu bhala titoli esekuttivi, hekk kif tintbaghat
lill-accettant ittra ufficjali wara li taghlaq id-data tal-hlas
taghha u ma tkunx ghadha thallset. llI-ligi trid li I-ittra
ufficjali mibghuta lid-debitur accettant tavzah, taht piena
ta’ nullita’, bil-jedd tieghu li jopponi dik it-talba ghall-nlas fi
zmien ghoxrin jum min-notifika lilu tal-istess ittra billi
jressagq rikors li biha jopponi I-esekuzzjoni ta’ kambjala jew
promissory note bhal dik®. II-ligi ssemmi wkoll ghal liema
ragunijiet persuna intimata tista’ tressaq talba ta’
oppozizzjoni ghall-ezekuzzjoni tal-kambjala jew il-
promissory note, ghal kollox jew fbi¢¢a minnha;

llli fil-kaz tal-lum Il-ezekutati ressqu sensiela ta’ ragunijiet
ghaliex geghdin jitolbu li titwaqqaf |-ezekuzzjoni tal-

® Ghalkemm fil-kopja mressqa mill-ezekutanti fl-atti ta’ dan ir-rikors (pagg. 11 sa 35) hemm kopja biss
ta’ 27 mis-36 kambjala tal-ewwel sensiela, fl-atti originali tal-ittra ufficjali li I-Qorti rat, hemm il-kopji tal-
kambjali kollha li jissemmeuw fl-ittra ufficjali

* Ara r-riferti fpagg. 11 sa 12 tergo tal-process

® Proviso tal-art. 253(e) tal-Kap 12

imsemmija kambjali. Huma jsemmu erba’ (4) ragunijiet li
jghidu li huma “gravi u validi” biex isahhu t-talba taghhom,
u din il-Qorti sejra tistharrighom fl-ordni mressqa, safejn
dan ghandu jsir fkawza bhal din;

L-ewwel raguni hi li mal-ittra uffi¢jali ma gewx annessi u
lanqas ma giet prezentata kopja tal-kambjali. Din ir-raguni
m’hijiex tajpba ghaliex dan ma huwiex minnu. Ezami tal-
atti juri li minbarra li jissemmew wahda b’'wahda d-dati tal-
kambjali li taghhom kien qed jintalab il-hlas, xbihat
fotostati¢i tal-istess kambjali tressqu flimkien mal-ittra
ufficjali wkoll. Dan il-fatt ghandu x-xhieda tar-Registratur
tal-Qrati li laga’ I-att u i, fit-timbru tal-prezentata jiddikjara
b’'mod c¢ar |i mal-imsemmi att gudizzjarju kien hemm
mehmuzin “kambjali”. Jidher ukoll li kopja tal-kambjali
kienet mehmuza mal-atti gudizzjarji li kellhom ikunu
notifikati lill-ezekutati. Hawnhekk ukoll, ghal darb’ohra,
hemm ix-xhieda tar-riferta relattiva li turi li meta, wara
hafna tentativi, saret in-notifika, din kienet tinkludi “ittra
uffi¢jali u kambijali”;

i 1-Qorti tithem |i |-pro¢edura li ddanhhlet fil-Kodi¢i tal-
Proéedura Civili fdan ir-rigward kienet mahsuba biex
taghti rimedju lil min ikun intalab li jhallas kambjala jew
promissory note mahruga skond il-Kodic¢i tal-kummer¢ u
jkun hemm raguni tajba biex izomm I|-ezekutivita’ taghha
jew il-nlas mitlub. Min-naha I|-ohra, wiehed irid izomm
fmohnu i din il-pro¢edura tirreferi ghal titoli ezekutivi u t-
tifsira ghall-eccezzjoni kontra I-ezekutivita’ tal-istess titoli
ma tridx tkun wahda wiesgha li §gib fix-xejn I-effetti ta’
titoli bhal dawn. Huwa ghalhekk li I-ligi ssemmi ragunijiet
“gravi u validi” biex twaqqaf |-ezekutivita’ taghhom, fejn
dan jithalla jsir;

llli jidher li I-ilment tal-ezekutati f'dan ir-rigward jissejjes
fug l-artikolu 789(1)(¢) tal-Kodi¢i tal-Procedura Civili.
Ukoll kieku kien il-kaz li -ezekutanti nagset li tressaq I-
original tal-kambijali jew kopja taghhom mal-att udizzjarju
li bih talbet l-ezekuzzjoni tal-kambjali, ma jidhirx li dan
iwassal ghan-nullita’ tal-att gudizzjarju. Il-kwestjoni tan-
nullita’ ta’ atti gqudizzjarji hija wahda li ddur fug dawk [-atti
nfushom u mhux ukoll fuq dak li jippruvaw bil-kontenut

taghhom. Terga’ u tghid, il-ligi rilevanti mkien ma ssemmi
li I-kambjala originali trid tkun taghmel parti mill-atti ta’ I-
ittra ufficjali li biha tirrendi ezekuttiva tali kambjala jew
promissory note u ghalhekk ma huwiex sewwa li wiehed
izid raguni ta’ nullita’ li I-ligi nnifisha ma ssemmix.
Minkejja dan, il-Qorti thoss li ghandha taghmilha ¢ara i,
fkaz bhal dak mahsub fl-artikolu 253(e), irid ikun hemm
mehmuza mal-ittra uffi¢jali imqgar kopja — preferibilment
awtentikata — tal-kambjala jew tal-promissory note li tkun,
sabiex il-parti intimata tkun taf sewwasew ghal liema titolu
ezekuttiv tkun geghda tirreferi |-parti mittenti, u wkoll fejn
il-parti intimata ma tridx tikkontesta l-ammont kollu mitlub
fl-istess kambjala jew promissory note;

lIli ghalhekk, il-Qorti ma ssibx li |-ezekutati wrewha i
ghandhom ragun fl-ewwel ilment taghhom;

It-tieni raguni mressqga mill-ezekutati hi li ma saret I-ebda
riferenza ghall-enumerazzjoni li jgorru l-istess kambjali.
Filwaqt li fl-ittra uffi¢jali tissemma d-data ta’ maturazzjoni
ta’ kull wahda mill-kambijali li taghha kien ged jintalab il-
hlas u l-ezekutivita’, xbihat tal-istess kambjali kienu
mehmuza u minnhom l-intimat sata’ jara kemm in-numru
tas-sekwenza mis-sensiela li minnha |-kambjala taghmel
parti, kemm id-data tal-iskadenza tal-kambjala, u kif ukoll
iI-firma li tqieghdet fuq il-kambjala dak inhar li nharget u
kienet accettata. Kif inghad aktar gabel, kopja tal-istess
kambjali kienet mehmuza wkoll mal-att Judizzjarju
notifikat lill-ezekutati, u ghalhekk l-ilment tal-pregudizzju
mressaq minnhom ma jinftiechemx meta sata’ jsir konfront
ma’ dak li laqghu bin-notifika tal-att;

lIli ghalhekk, it-tieni raguni migjuba 'l quddiem mill-
ezekutati wkoll ma hix tajba u wisqa anqas twassal ghaz-
zamma tal-ezekuzzjoni tal-kambijali;

llli t-tielet raguni mressga mill-ezekutati hija li huma ma
kenux f'qaghda li jivverifikaw jekk il-firma fuq kull kambjala
kenitx taghhom jew tal-mandatarju taghhom. Hawnhekk,
iI-Qorti tirreferi ghal dak li nghad aktar gabel. |zzid tghid
biss li r-rikorrent Bonello ma ¢ahad bl-ebda mod li I-firma
maghmula fug kull wahda mill-kambijali kienet tieghu u

maghmula minnu. Minkejja li deher ghas-smigh, ma
hassx li kellu jixhed fuq dan il-fatt. Minbarra dan, kull
wahda mill-kambijali tispecifika li I-ezekutat Bonello kien
ged jaccetta I-kambjala kemm fismu proprju u kif ukoll
fisem l|-ezekutata Turista Limited. Turista Limited ma
meriet bl-ebda mod li Bonello ma kellux is-setgha i
jirrapprezentaha fuq dawk il-kambjali;

llli r-ragunijiet li I-ligi ssemmi biex tinzamm I-ezegwibilita’
ta’ kambijala jew promissory note huma li (a) I-firma fuq dik
il-kambjala jew promissory note ma jkunux tal-persuna li
tintalab thallasha u (b) “ragunijiet ohra gravi u validi biex
topponi dik |-ezekuzzjoni u f'dak il-kaz biex persuna tesigi
I-hlas” taghha. lI-ligi ma tghidx x'inhuma tali ragunijiet
gravi u validi;

[lli I-Qorti hija tal-fehma li tali ragunijiet gravi u validi ma
jistghux ikunu usa’ mir-ragunijiet mahsubin mil-ligi specjali
— il-Kodi¢i tal-Kummer¢ — biex izommu milli kambjala
tithallas. Langas ma hija tal-fehma li fi procedura bhalma
hija din tal-lum, il-Qorti tistharreg il-mertu ta’ xi kwestjoni li
tolgot is-siwi tal-kambjala nnifisha jew tal-obbligazzjoni i
fiha titnissel, liema stharrig jidher li jmissu jsir fkawza li
titressaq specifikatament ghal dan il-ghan. Kulma trid il-
ligi f'din il-pro¢edura hu li I-Qorti tara jekk hemmx ragunjiet
serji bizzejjed biex tissospendi I-esekuzzjoni tal-kambjala
jew tal-promissory note li tkun;

lIli ghalhekk, il-Qorti gieghda tasal ghall-fehma li din ir-
raguni migjuba mill-ezekutati wkoll m’hijiex wahda tajba
biex twaqqaf I-ezekuzzjoni tal-kambijali;

llli jifdal li I-Qorti tgis ir-raba’ raguni msemmija mill-
ezekutati. Din tghid li I-kambjali msemmija ma jistghux
jigu rezi titoli ezekutivi galadarba ma hemmx kopja
taghhom. Fid-dawl ta’ dak li nghad aktar gabel, huwa ¢ar
li langas din ir-raguni ma ghandha mis-sewwa u m’hijiex
sejra tintlaqa’;

Ghal dawn ir-ragunijiet, il-Qorti geghda tiddeciedi billi:

Tichad it-talba tar-rikorrenti ezekutati Turista Limited u
Joseph Bonello ghas-sospensjoni tal-ezekuzzjoni tal-
kambijali li ghalihom tirreferi I-ittra uffi¢jali tal-25 ta’ Mejju,
2012, bl-ispejjez kontra taghhom.

< Sentenza Finali >

Pagna 7 minn 7
Qrati tal-Gustizzja



